JONA

Porofete gacne japere papia honepene moc ekac, & Jonare honepene moc ekac. |
keczinucte: Mannao dan forakac i Jonazi mu garen mi ewec. Jona e hdmome jara
300 juwefuku Israe nic jane kapacwaruonec risierd mocwac maren-jenicko juhapie
nic' moczi Jonare dan gacne garenkekicne fowec ira iticnehuc Jonare binan bahuc
garenkewec, manapene inuc ekac. Era sifu Jona e Anuture giedan qatarazo ewec
irec dan mufuakacte, & Wofun Anutu buuruc @ mapjaun-ticnere fupne mujangenke-
kacte papiare manapene furi sako ekac.

Papia i 3oricne aricne, ganticne 4 sawa, era sifu findandan & Anuture dan farine
& furi sdko mufua-narekac. Dan farine keczinguc hacne: Anuturao buuruc & manjaun
fokac izi gapuc japerao fotacnekac wac. Dan izi hacne Jona papia-ticnere
dangizecne ekac.

Jonare binan garepkewec nic ere funpne zipuc fua tanipkeme honengopenen:
Nic e Judanic janere maname saqorewec i keczinucte: Israe nic jane Anutuzi
rowoséaec-jopame nicgurufac-ticne moc buc embigte manfefe ehuc nicguru gacne
séko qaisoc-jopambin & mana wahac-jopambin. Qéarennic eki ine porofete Jesaja
ere dante sacko jaha Anutu aki anonoc & buuruc-ticnere fugne keczinuc mutanipke-
wec:-Anutu e marenpicfac-ticne sasawa, miti mamana & gapuc, napgacnere maname
furi sédko ekacte busdgoc mana-narehuc akic-nadpoocte muekac. Dan inucne i
Judanic jane kdpacwaruo jumbin damenq irec juwicnao moc mi mupie fua jujec. Izi
wac 3ipuc mufua-narekac: Jonare papia i damen irec juwicnao macne, damen irec
faicnao qarenkekicne. Mac Jona jahacne juhame wiac fuawec i ine jambomac
képacwaru damen juwicnao fua-farewec.

Eme Jona'e mo damenko juwec? lIsrae nic janere nicwofup Jeroboam |l eki
juhame juwec. Jeroboam Il e ine jara 787-747 damen nonden ira picwofun juwec.
Erd Dicwofun janere papia Il, gap 14:25 ira porofete moc 3&nene Jona ere dan
qgarenkekicne fokac i binan-ticne zira bahuc qéarenkekicne Jona ere hacne.

Papia mapnao dan keczinuc mutanigkekicné: Wofung Anuture’mamana birio dan
fokac i piczi mi mamana tarane. Qarengpic e samban Mamac-nanecte fungne inguc
hacne naza4 nawotuc eocte Jonare binan bahuc garepke-narewec. Nanac Anuture
funne hone manac erd e warecke saqorehuc dapecnerd muten baten ecnenante
garepkewec hacne. Mamanasinko Wofunte fupne jamban mana taranapte naza
gazuc ehuc Jonare binan banarewec. Erd moc 3inuc mananan: Qarennic e damen
ira Juda kikefun jane biac miti kinan gie baninte baafec-jopawec, Jesu e marenko
mi wahahame.

Wofunzi Jona giedan mucneme wisewec

1 Wofunte dan Amitaire poka Jona erao kecziguc fuawec: *“Ajoc, go
3awierd Niniwe hae sakoo rac, erd hae irec rune undan jazac, sindan-
-jenicte fananzi norao fisikacte hahanne bahuc jazazemec hacne!” ®Jonazi
ine Wofunte 3ane maionec wisera Tarasisi haeo raocte Jope haeo hurawec.
Ira woke moc Tarasisi haeo razo eha bafuawec. Erd Wofun wisecnera
janehec Tarasisi haeo raocte woke furine bara fewec. )
‘ Eme Wofunzi mume manan hahawicne game hawec saqore-jambankeme
wokezi fauckezo ewec. * Eme wokenic jane hawic-jopame nemufac-jenic ru

sac wira wawasic ejarembin. Erd wokezi afeckeocte wokere mafa wiac
gacne i hawecko behepie huwec. Jona e ine woke fah&nnao hura gunsanan
fowec. ® Ehame wokere kapitenzi .hurd Jona 3inuc muhuc dan mucnewec:
“Go funne wenigucte gun fokomec? Ajoc, faharerd nemuge wira wawasic
ecnec, eme eki mecne busidgoc mana-narehuc nezic-napoha mi sipiric-
kenanmu.”

" Eme jane janackoan kecziguc mumbin: “Ajoc, gangec ganan, eme more
erd wiac hahawicne 3i fua-narekac irec fugne taninkezejec.” Jape inuc
mura gangec gapie Jona ake fuawec. ® Ake fuame 3iguc wiocnembin: “Go
nazac, wiac 3i more era fai-nanecko fekac? Go wemo gie bahuc juekic era
wenirec warekomec? Go mare wenirec erd picguru weni janeraonec?”
*Eme eki zinpuc muwec: “No Hebiraio nic, erd no, samban Wofun Anutu
hawec & maren bafuac-jofawec, e hacne aran bacneekopac.” '°Ipuc mume
nic jane maretec hawic-jopame ziguc muhuc azacnembin: “Ec, go wemo
wiac emen?” E Wofup wisecnewec irec fugne ganap mufua-jarewecte
manasuhuc inuc azacnembin.

'"Eme hawec sagore-jambankeha 3uhuckerda 3igpuc muhuc wiocnembin:
“Weninuc egarepene hawec benon baocmu?” '2Eki muwec: “Rocnura
hawecko behecnupie hupe benon baocmu. No manakopac, hawec saqore-
-jambankekac i nore erad ekac hacne.” '*[Jic jane ine woke mongenkopec
raocte samariera foickehuc gie sdko bambin, haweczi ine siri sako gawecte
eipiembin. ' lrec Wofun wira wawasic ecnehuc 3inuc mumbin: “O Wofun,
go nic keczirec era mi basirowec-napoc, go micdangere sacko wiac eekicte
nic keczi hawecko behepene hume irec kin i nanerao mi batarazemec.”
'*Jane inuc muhuc Jona rord hawecko behepie hume benon bawec. '¢ [Jic
jane ine Wofunte maretec hawic-jopame bazi hezu rikec ecnehuc wiac
bianne gacne eninte mumupan dan mumbin wac.

'" Ehame Wofunzi hawec qowi séko moc ecneme ware Jona gqéackewec.
Eme Jona e qowimanko foha pafe 3oan jahec & moc tarawec.

Jona e Anutu numucneme manacnewec

2 Eme Jona e qowimanko fohuc Wofun Anutu-ticne keczinuc muhuc
numucnewec:

*“No 3ara zapa faio fohuc
Wofun wira wawasic ecnepe mana-narewec.
No hamoc haeo juhuc kio wawasic egarepe
go wira wawasic-nane manamen.
3 Go 3zakan sakoo tunnutec hupo,
hawec 3akan fahannao hacne,
eme 3akan sakozi fonnuwec, ,
hawec siri & tembongezi qaurucnu-farewec.
* Eme keczinuc manapo:
‘No zane maigaonec tungnukicne
irec tiri ufunge wemocko mocwac honepemu.’
® Opa sakozi qaurucnume juju-nane omaezo ewec,
3akan sakozi fopnuwec
a hawecte gagaraczi gizec-nane gafisewec.

¢ No méaren funnezi hawecmanko hura tarakac
irec sac hujambankepo,
eme marenko ririsiere motac basanankekicne fowec;
. goki ine nombagkonec mocwac bawefucnumen,
o Wofun, Anutu-nane.
’ Mannane betankehame Wofun gore manasupo,
eme nunumu-nanezi gorao hefaku
tiri ufugjgao fisiwec.
® Nemuqan jabane dape-jarenigmu
jane jacsanan-jenic rapeckeninmu.
* No muten baten egarehuc taha bagarepemu;
no dan mupankepo i ejambankepemu hacne.
Wiac Wofun go nenezic-nanec jukomec i!”

* Eme Wofun e gowi mucneme Jona tipko manume fewec.

Niniwe hae rune jane manjenic barisiembin

3 Eme irec faicnao Wofunte danzi Jonarao mocwéc fuame jajahec
ewec ine keczinuc: ?“Ajoc, go 3awiera Niniwe hae sakoo rac, era hae

rune dan gazape sic jazazemec.” *lpuc mume Jonazi faharerd Wofunte
micte Niniwe haeo rawec. Niniwe i hae sako mako newec, hae i fotacne-
ninte rahuc juhapie 30an jahec & moc tara jujec. * Eme Jona e fupkera haeo
ferd rahame 30an moc tarame dan hahanne bahuc keczinuc muwec: “Nafe
30an 40 sawa fokac, tarame Niniwe hae siroweocmu.” *Eme Niniwe hae
rune jane Anuture dan mana 3akiembin & sowa juju fuaocte 3z&fo bambin,
ehuc kacqene mecne piticne mecne jane maméac maten hepie hufarewec.

¢ Eme irec bine Niniwe nicwofuntao ra fisiwec.: Fisime manara eri nene-
-ticnaonec wahara eri nagi-ticne hetarara maten jaha heme hume 3zafeo
waha newec. "Era dan kecziguc rademe raku Niniwe hae sacke-farewec:
“Dicwofun & fekicnefac-ticne jane dan zinuc mupgopien: Moczi moc nana
wiac mi najambankezejec, nic & gowi mecne, lama bulimakao mecne, jane
nana opa moc mi nanzepien. ®*Ehuc pic & qowi maten hepie hufareme
Anutu samariera kio wawasic ecnenzepien, erd eebapa sagocne i ru sac
rapecke-farehuc nic babazaic-jopa i behenzepien. °lpuc epene Anutuzi
busaqoc mana-narehuc manne risieme kimben-ticnere 3ocbéarun baurunkera
akic-napome mi mecne sirowenagmu.”

" Jane inuc ehuc hata-jenic saqocne rapeckepie Anutuzi honewec.
Honera busaqoc mana-jarehuc manne risieme okacne fisi-jareocte muwec i
behewec.

Anutuzi Jona mu tutuc ecnewec

4 Inuc eme Jona e méaretec mana saqorera aarickewec. * Ehame Wofun

keczinuc numucnewec: “O Wofun, no maren-naneo juhuc irec hacne
mupo, era damen ira inucte hacne Tarasisi haeo rapemura wisepo; funnege
manapo, go aki anonoc & buurucgehec, kimbenge unepne & eehamoge
3akannehec, erd nic kin behe-jarehuc ago eejare i mai fogarekac. °lrec,
Wofun, go manahantec hamozepac; no hamocte boc enareha jujurer
takicnukac.” *Eme Wofun e dan 3iguc batikiecnewec: “Go aaric manakic i

sackekac me?” ®*Eme Jona e haeonec wahard hae mendénko 30an wewe-
fuopec boze bara mannao mumucko newec, hae iguc me iguc fuacneme i
honeocte. '

s ehame Wofug Anutu e mume turajac moc ututun fua sokac ewec, i
Jona mumuc bian bafuacneme bune urueocte. Eme Jona e.turare boc
anackewec. " Eme nafeo fohapie hae mi fure taninkeha Anutuzi paruc moc
ecneme fisi tura- funpne nangarankeme ururuckewec. °1zi 3zoan wefume
Anutuzi mume 30an wewefunaonec manan farone gawec. Eme 30anzi Jona
gizecnao deckekume docke sagorerd hamoocte ecneme muwec: “No juju
gikipnehuc hamocte manape biagkekac.” ®Eme Anutuzi Jona &zacnewec:
“Go turare aaricgukac i sackekac me?” Jonazi muwec: “Aaricnukac i
sackekac, & hamozo mukopac i sackekac jaha.” ' Eme Wofunzi dan 3inuc
batikiecnewec: “Go tura giene moc mi bamec & mi jaunketec fua sokac
ejec, i nafe mocko fuajec a nafe mocko omaejec, eme irec buge sagorekac.
" Eme Niniwe hae sakoo nic nokac naru motec japere 3zare 120 tausen
jaurukac jane hata i me i atenigte kauc baengopien, &4 bec gowi wemo
afecne jungopien wac. Eme janere erd bunane mi sagoreocte mukomec
me?”

